
Riječi i pojmovi koji imaju rodno značenje korišteni u ovom dokumentu odnose se jednako na muški i ženski 

rod, bez obzira jesu li korišteni u muškom ili ženskom rodu. 

Nastavni predmet Preventivna i interceptivna ortodoncija podučava se kako bi učenici stekli potrebna znanja 
i vještine za prepoznavanje, prevenciju i rano liječenje malokluzija (nepravilnog položaja zuba i vilica) kod djece 
i adolescenata. Ovaj nastavni predmet ima važnu ulogu jer omogućava da se pravovremeno interveniše i 
spriječe teže ortodontske anomalije, koje bi kasnije zahtijevale kompleksniji tretman. Učenje i podučavanje 
gradiva iz nastavnog predmeta ima značajan doprinos odgoju i obrazovanju jer se bavi problemima koji mogu 
uticati na zdravlje, funkciju i estetiku  zuba djece i mladih, ali i na samopouzdanje, govor i funkciju ishrane. 
Podučavanjem i učenjem  nastavnog predmeta Preventivna i interceptivna ortodoncija učenici će razumjeti 
važnost ranog prepoznavanja problema u razvoju zuba prije nego se jave znaci nepravilnosti, kao i značaj brzog 
djelovanja, kako bi se spriječilo pogoršanje i napredovanje nepravilnosti. Edukacija o preventivnim mjerama 
može pomoći u izbjegavanju kompleksnijih i skupljih ortodontskih tretmana kasnije u životu.  
Specifični doprinos odgoju i obrazovanju postiže se kroz razvoj svijesti o oralnom zdravlju, važnosti 
interdisciplinarnog pristupa, odgovornosti (dijete, roditelj, zdravstveni radnik, nastavnik) i razumijevanje 
preventivnih i interceptivnih metoda. Ovaj nastavni predmet je od  važnosti za stomatološku struku, jer 
doprinosi ranom prepoznavanju i intervenciji problema, čime se osigurava bolji kvalitet života i pravilna 
edukacija o oralnom zdravlju. 
Postizanjem ishoda učenja iz Preventivne i interceptivne ortodoncije kod učenika se razvija niz vrijednosti koje 
doprinose njihovom općem razvoju, kako na ličnom, tako i na društvenom nivou.  Ključne vrijednosti su: 
-Svijest o zdravlju -Učenici uče o važnosti oralnog zdravlja i njegovom uticaju na opće zdravlje. Razvija se 
razumjevanje da pravilna briga o zubima nije samo estetska, već i zdravstvena potreba koja može doprinjeti 
prevenciji brojnih komplikacija. 
-Odgovornost- Rano usvajanje navika, poput pravilne oralne higijene, vodi do dugoročnih pozitivnih rezultata. 
-Samopouzdanje- Učenici postaju svjesni da zdrav osmijeh može doprinjeti pozitivnoj slici o sebi i uticati na 
socijalnu interakciju 
-Prevencija i planiranje -Kroz edukaciju o preventivnim mjerama, učenici uče o važnosti ranog planiranja i 
pravovremenog djelovanja, što jača  sposobnost preventivnog djelovanja u svim sferama života. 
-Empatija i briga za druge -Kroz razgovor o važnosti oralnog zdravlja, učenici razvijaju svijest da briga o zdravlju 
može imati pozitivan uticaj na druge ljude, posebno u porodici i zajednici. 
Podučavanje gradiva iz Preventivne i interceptivne ortodoncije direktno doprinosi ostvarivanju svrhe i ciljeva 
odgoja i obrazovanja, jer razvija  odgovorne pojedince koji su svjesni značaja zdravlja i preventivnih mjera u 
životu. Savremena koncepcija učenja i podučavanja nastavnog predmeta naglašava interaktivne metode, 
korištenje tehnologije, digitalne alate, projektnu nastavu,komunikacijske vještine. 
Nastavni predmet Preventivna i interceptivna ortodoncija pripada oblasti zdravstva i stomatologije, izučava u 
srednjim školama zubotehničkog usmjeranja.  

Ciljevi podučavanja i učenja tema iz nastavnog predmeta Preventivna i interceptivna ortodoncija su: 

 Razumijevanje karakteristika pravilnog razvoja zuba i vilica i značaja utvrđivanja ranih znakova 

ortodonskih problema - Razumijevanje faza rasta i razvoja kako bi mogli prepoznati razlike između 

pravilnog i nepravilnog razvoja, te sposobnot utvrđivanja rizičnih faktora i ranih znakova malokluzije 

(nepravilnog zagriza), dentalnih i skeletnih anomalija. 

 

 Razumijevanje važnosti preventivnih mjera za unapređenje oralnog zdravlja - Osposobiti učenike za 

planiranje i provođenje preventivnih ortodontskih mjera, kao što su pravilna oralna higijena, savjeti za 

ishranu i preporuke za usvajanje zdravih navika (npr. izbegavanje loših navika kao što su sisanje palca 

ili disanje na usta) u kontekstu razvoja oralne zdravstene pismenosti. 

 

 Sticanje znanja o ortodontskim tehnikama i tehnologijama - Učenici treba da se upoznaju sa pogodnim 

tehnologijama i tehnikama u preventivnoj i interceptivnoj ortodonciji, kao što su 3D skeniranje, 

digitalna analiza modela i upotreba interceptivnih ortodontskih aparata. 

   

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 



4 

 

 

 

Predmetni kurikulum Preventivna i interceptivna ortodoncija u srednjoj školi pruža učenicima  uvid u faktore 

koji mogu uzrokovati nepravilnosti, preventivne i korektivne mjere. 

Dvije  oblasti kurikuluma su: 

A. PREVENTIVNA ORTODONCIJA 

B. INTERCEPTIVNA ORTODONCIJA 

 

 

 

 

 

 

 

 

 

 

A. Preventivna ortodoncija 

Preventivna ortodoncija fokusira se na sprečavanje nastanka ortodontskih 

nepravilnosti. Ova oblast zahtijeva kombinaciju specifičnih znanja, vještina i stavova. 

Učenje i razumjevanje fiziološkog rasta i razvoja zuba i vilica, te prepoznavanje 

uobičajenih navika kod djece koje mogu dovesti do ortodontskih nepravilnosti. U 

nastavnom predmetu Preventivna i interceptivna ortodoncija učenici će učiti i o 

faktorima rizika, kao što su genetski, urođeni, nutritivni i  ekološki faktora  koji mogu 

doprinjeti razvoju ortodontskih problema.  

B. Interceptivna ortodoncija 

Interceptivna ortodoncija obuhvata preventivne i korektivne mjere koje se provode u 

ranoj fazi razvoja dentalnog aparata.  Učenici se upoznaju sa ortodontskaom 

dijagnostikom, opospbljavanje za prepoznavanje ortodontskih problema, te koja 

sredstva i aparati su korisni za interceptivnu terapiju. Važan segment je poznavanje 

materijala koji se koriste u ortodonciji, kao i modernih tehnologija poput 3D skenera, 

printera. 

 

PK3 – Oblasna struktura predmetnog 
kurikuluma 

A 
Preventivna ortodoncija 
Ishod učenja 

A.III.1  
Objašnjava važnost 
oralnog zdravlja. 
 

 

 

A.III.2  

Kreira vodič za važne 

rutine i preporuke za 

optimalnu njegu usne 

šupljine. 

Indikatori 

A.III.1.1. Opisuje važnost oralne higijene u očuvanju oralnog i općeg zdravlja. 
A.III:1.2. Procjenjuje važnost pravilne ishrane u očuvanju oralnog zdravlja. 
A.III.1.3. Preporučuje sredstva i način njihovog odabira za održavanje oralne 
 higijene kao i tehnike  četkanja zuba. 
A.III.1.4. Objašnjava protokol za održavanje oralne higijene u mlađem dječijem 
 uzrastu. 
 
 
A.III.2.1. Kreira piramidu ishrane prema vrsti namirnica važnih za zdravlje 
 zuba.  
A.III.2.2. Dizajnira promotivni materijal sadržajno orijentisan na  
prilagođavanje ishrane za jačanje zubi I simptoma bolseti usne šupljine. 
A.III.2.3.Daje savjete za pravilan razvoj vilica i zuba u kontekstu životnih  
navika i genetike. 

KLJUČNI SADRŽAJI:  

struktura plaka/biofilmazubne četkice, interdentalne četkice, zubni konac, paste za zube, vodice za 
ispiranje; zdravi životni stilovi (ishrana i utjecaj na oralno zdravlje, loše navike, pušenje, alkohol, droge i 

uticaj na oralno zdravlje), zdravlje zuba i desni prevencija oboljenja aktivnosti, prevencija u trudnoći, 

prevencija od rođenja do treće godine života, prevencija od treće do sedme godine života  i kampanje u 
društvenoj zajednici. 

PREPORUKE ZA OSTVARENJE ISHODA UČENJA 

1. Mogućnost efikasnog učenja i podučavanja-metodičke smjernice 

Poznavanjem  oralne higijene iz oblasti prevencije učenik treba da shvati važnost oralne higijene za očuvanje 
oralnog kao i općeg zdravlja. Realizacija rada učenika može se postići kroz demonstraciju tehnika održavanja 
higijene zuba pokazivanjem koraka identifikacije plaka sa hemijskim indikatorima. O važnosti nutritivnih 
elemenata, kao što su vitamini i minerali u distribuciji i ugradnji u zube i kosti, učenici mogu učiti kroz 
korištenje multimedije i kroz  grupni rad. Prikupljanjem informacija iz različitih izvora podstiče se razvoj 
informatičke pismenosti, istraživačke vještine i stvaranje novih ideja.  Organizovanje kampanja i aktivnosti 
u zajednici, korištenje društvenih mreža za širenje edukativnog sadržaja vezanog za oralno zdravlje, posjete 
vrtićima i školama i organizovanje radionica sa stomatologom. Kroz ove aktivnosti učenici se osposobljavaju 
za primjenu znanja u praksi, razvijaju kreativnost i inovativnost, te jačaju komunikacijske i socijalne 
kompetencije. 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

2. Mogućnost ostvarivanja međupredmetne povezanosti-međupredmetna korelacija 

Preventivna ortodoncija je povezana sa Bosanskim jezikom i književnost, Hrvatskim jezikom i književnost, 
Srpskim jezikom i književnost, Latinskim jezikom, Biologijom i Hemijom. Kroz promociju oralnog zdravlja 
učenici razvijaju jezičke kompetencije. Osnove latinskog jezika su neophodne za razumjevanje stručnih 
naziva u anatomskom smislu kao i dijagnoze. Nastavni predmet je povezan sa prirodnim naukama kao što 
su Biologija u kojoj se  proučavaju metabolički procesi protzeina, ugljikohidrata, masti, minerala i vitamina, 
te Hemija koja daje osnove razumjevanja organskih i neorganskih spojeva koji su sastavni dijelovi pasti za 
zube,s a posebnim osvrtom na spojeve sa fluorom.  

3. Mogućnost odgojnog djelovanja i razvoja ključnih kompetencija-kompetencijski pristup 

Oralna higijena i prevencija imaju važnu ulogu u zdravlju pojedinca. Prenošenjem informacija o važnosti 
oralnog zdravlja  razvijaju se jezičke kompetencije i sposobnost izražavanja na jasan i razumljiv način. Kroz 
radionice u timovima razvijaju se socijalne kompetencije kao što su empatija i saradnja. Učenjem o 
povezanosti između ishrane, oralne higijene i općeg zdravlja razvija kritičko razmišljanje i sposobnost 
donošenja informisanih odluka, briga o oralnom zdravlju doprinosi razvoju odgovornosti, kako prema 
zdravlju, tako i u drugim aspektima života. Učenika treba učiti o društvenoj odgovornosti kroz rad na 
prevenciji oralnih problema u zajednici. 

B 
Interceptivna ortodoncija 

Ishod učenja 

B.III.1  
Analizira i objašnjava 
riziko-faktore za nastanak 
ortodontskih 
nepravilnosti. 
 
 
 
 
 
B.III.2 
Objašnjava način izrade 
interceptivnih sredstava i 
indikacije. 

 

 

 

Indikatori 
B.III.1.1. Objašnjava važnost orofacijalnih funkcija za razvoj pravilne  
orofacijalne regije. 
B.III.1.2. Objašnjava kako nepravilno izvođenje orofacijalnih funkcija  
može uzrokovati ortodontske nepravilnosti. 
B.III.1.3. Opisuje odstupanja od pravilnog rasta i razvoja orofacijalne regije. 
B.III.1.4. Povezuje uticaj loših navike na ortodontske nepravilnosti. 
B.III.1.5. Razmatra uticaj ortodontskih nepravilnosti na samopouzdanje i 
socijalnu interakciju kod djece. 
 
 
B.III.2.1. Opisuje kako pravilno izvesti miofunkcionalne vježbe. 
B.III.2.2. Opisuje faze izrade interceptivnih naprava klasičnim načinom i novim 
tehnologijama kao što je skeniranje i izrada pomoću 3D printera. 
B.III.2.3. Razlikuje prednosti i nedostatke dentalnih materijale koji se koriste u 
izradi interceptivnih naprava. 
B.III.2.4. Objašnjava prednosti ranog ortodontskog tretmana u sprečavanju 
većih posljedica u orofacijanoj regiji. 
B.III.2.5. Povezuje ulogu interceptivnih sredstava i terapije u otklanjanju 
ortodontskih nepravilnosti. 

KLJUČNI SADRŽAJI:  

disanje, sisanje/dojenje; Žvakanje, gutanje, govor, sisanje prsta, dude varalice, karijes i gubitak zuba, 
špatula, vestibularna ploča, usni odbojnik, trenažeri, kosina, obrazni luk - (Headgear) ,obrazna maska 
(Delaireova maska), podbradna kapa, držaći prostora, uticaj ortodontskih nepravilnosti na psiho-socijalno 
zdravlje kod djece i omladine. 

PREPORUKE ZA OSTVARENJE ISHODA UČENJA 

1. Mogućnost efikasnog učenja i podučavanja-metodičke smjernice 

Ishodi učenja/inidkatori iz oblasti interceptivne ortodoncije se postižu kroz predavanje, prezentacije, analize 
i povezivanje određene funkcije sa ortodontskom nepravilnosti, čime se podstiče analitičko razmišljanje kod 
učenika. Korisno je koristiti animacije i video tutorijale. Nastava treba uključivati osnovne tehnike i metode 
prepoznavanja potencijalnih faktora i problema u rastu i razvoju, ovome može doprinjeti korištenje 3D 
modela i primjena interceptivnih sredstava na njima (pokazne lutke za vježbe). 

Uz predavanja i prezentacije u teorijskom dijelu nastave preporuka je da se planira u okviru praktične 
nastave u III razredu izrada interceptivnih sredstava. Kombinovanjem teorijskih i praktičnih znanja 
rezultovalo bi očekivanim ishodima učenja i unapređenje vještina učenika.  

2. Mogućnost ostvarivanja međupredmetne povezanosti 

Nastavni predmet Preventivna i interceptivna ortodoncija je usko povezan sa stručnim predmetima kao što 
je Laboratorijska fiksna i Laboratorijska mobilna protetika, Praktična nastava,  i Biologija. Poznavanje 
laboratorijskih faza izrade fiksnog i mobilnog protetskog rada, pomaže u razumijevanju 
dizajna  interceptivnih ortodontskih sredstava. Uzimanje otisaka sa alginatom, izlijevanje radnih modela iz 
gipsa, kao i modelacija u vosku, osnove su za izradu protetskih i interceptivnih ortodontskih naprava. Znanja 
iz biologije o anatomiji čovjeka olakšava razumjevanje djelovanja interceptivnih naprava na biološka tkiva 
kao što su zubi i vilične kosti. 

3. Mogućnost odgojnog djelovanja i razvoja ključnih kompetencija-kompetencijski pristup 

Kroz ove ishode učenja razvijaju se tehničke i stručne vještine, kreativnost i inovativnost, komunikacijske 
vještine. Učenjem i podučavanjem interceptivne ortodoncije, kroz simulaciju u timskom radu, razvijaju se 
socijalne i etičke vještine. Podsticanjem na izražavanje vlastitih osjećaja vezanih za ortodontske 
nepravilnosti može pomoći u razvoju socijalnih vještina i empatije. S obzirom da su djeca najčešći pacijenti 
za interceptivnu ortodoncija, razvija se empatija i razumjevanje. Prezentacijom kliničkih slučajeva i 
prepoznavanjem najboljeg terapijskog pristupa razvija se kritičko razmišljanje kod učenika. 

Učenje i podučavanje treba započeti iskustvenim učenjem na koje se nadovezuje podučavanje na temelju 
učeničkih zaključaka, tj.učenje putem otkrivanja u užem i širem smislu. Učenje i podučavanje počiva na 
primjeni stručno-naučnog pristupa, pri čemu prioritet treba dati aktivnostima učenika, npr. kroz praktični rad, 
promotivne i preventivne aktivnosti u školi i zajednici, problemskom učenju, istraživanju. 
Strategija aktivnog učenja i podučavanja doprinjet će razvijanju vještina i izgradnji stavova praktičnim, 
perceptivnim i misaonim djelovanjem. Iskustveno i istraživačko učenje, te zdravstveno-naučni pristup 
prožimaju cjelokupni kurikulum nastavnog predmeta Preventivna i interceptivna ortodoncija. U svim etapama 
istraživačkog učenja naglasak je na aktivnostima učenika, a uloga je nastavnika usmjeravati i podsticati proces 
učenja. Pri posmatranju i postavljanju pitanja učenici su podstaknuti na učenje otkrivanjem, pri čemu razvijaju 
pronicljivost i preciznost opažanja, uočavaju povezanost pojava i procesa te prepoznaju uzročno-posljedične 
veze, skrivene međuodnose pokušavajući ući u srž problema te razvijaju jezičke kompetencije. Učenici će kroz 
planiranje i osmišljavanje preventivnih i promotivnih aktivnosti uključujući savjete o oralnoj higijeni,pravilnoj 
ishrani sticati znanja i komunikacijske vještine,te razvijati stavove o važnosti preventivnog pristupa. 
Kad god je moguće, potrebno je integrisati aktivnosti ishoda učenja nastavnog predmeta Preventivna i 
interceptivna ortodoncija s ostalim nastavnim predmetima i međupredmetnim temama kako bi se osiguralo 
cjelovito poimanje stomatologije. Upravo radi toga preporučuje se saradnja nastavnika različitih nastavnih 
predmeta u ostvarivanju odgojno-obrazovnih očekivanja međupredmetnih tema i odgojno-obrazovnih ishoda 
pojedinih nastavnih predmeta te timska organizacija odgojno-obrazovnog procesa. Aktuelnost tema o kojima 
uče povećat će motivaciju i interes učenika.  Odgojno-obrazovni proces nastavnog predmeta Preventivna i 
interceptivna ortodoncija nužno uključuje primjenu različitih izvora znanja.  Nastavna sredstva i pomagala 
(modeli zuba i četkica i sl.) mogu obogatiti obrazovno iskustvo učenika, učiniti procese učenja i podučavanja 
zanimljivim, ali i ekonomična zamjena kad izvorna stvarnost nije dostupna za učenje. Korištenje informacijsko- 
komunikacijskih tehnologija važan je izvor informacija, videozapisi kao i animacije, također obogaćuju iskustvo 
učenika i omogućavaju samostalno učenje. Standardno opremljena učionica, uz osiguravanje osnovnih 
materijala i izvora znanja, može omogućiti ostvarivanje odgojno-obrazovnih ishoda definisanih predmetnim 
kurikulumom (kompjuter, pametna tabla, projektno platno, smart TV). Nastavnik zajedno sa učenicima može 
doprinijeti stvaranju podsticajnog okruženja za učenje i poodučavanje gradiva iz Preventivne i interceptivne 
ortodoncije. Osim toga, svi učesnici odgojno-obrazovnog procesa učestvuju u kreiranju afirmativnog i ugodnog 
okruženja za učenje Preventivne i interceptivne ortodoncije stvarajući mrežu podrške, usmjerene pažnje, 
solidarnosti, tolerancije, empatije, međusobnog uvažavanja i poštovanja. U takvom saradničkom okruženju 
razvija se timski duh i osjećaj za zajednicu te se izgrađuje stav o potrebi i važnosti solidarnog djelovanja u 
zajednici. 
Nastavnik je fasilitator procesa učenja i podučavanja koji se temelji i razvija na vrednovanju te 
samovrednovanju vlastitog iskustva uzimajući u obzir potrebe učenika i nove spoznaje u nauci. Planira 
odgojno-obrazovni proces imajući na umu interese i sposobnosti učenika. Posebno je značajna uloga 
nastavnika u stvaranju afirmativnog psihosocijalnog okruženja za učenje dajući svakom učeniku verbalni i drugi 
prostor za izražavanje vlastitih ideja te potvrđujući njegovo pravo na razvoj vlastitih interesa. Učenici se tokom 
učenja moraju osjećati sigurno i prihvaćeno. Neovisno o tome rade li samostalno, u paru ili u grupi, važno je 
njegovati osjećaj odgovornosti prema svome radu i radu drugih. Svaku ideju, komentar ili pretpostavku treba 
saslušati s uvažavanjem kako bi učenici razvili osjećaj uključenosti i poštovanja. U okruženju u kojemu vlada 
podrška, učenici će lakše preuzeti inicijativu i biti spremni za samostalna istraživanja. Nastavnik u planiranju 
odgojno-obrazovnog procesa ima slobodu koristiti se raznolikim načinima organizacije podučavanja i učenja 
kombinujući i grupišući učenike. Podsticanjem saradničkog učenja učenici stiču i primjenjuju znanja i vještine, 
razvijaju socijalnu osjetljivost, razmjenjuju mišljenja i stavove, aktivno učestvuju te su motisani za učenje. Cilj 
je omogućiti svim učenicima da razviju svoje potencijale i osigurati njihov maksimalan uspjeh. Nastavnik treba 
podjelu učenika na grupe unaprijed isplanirati s jasno postavljenim ciljevima te pratiti napredak svakog 
pojedinca u grupi i rad grupe u cjelini. Osobitosti učenika zahtijevaju njima skladne individualizovane postupke, 

ciljeve učenja, nivo ostvarenosti odgojno-obrazovnog ishoda, obim i dubinu sadržaja učenja, strategije i 
aktivnosti podučavanja kojima se žele ostvariti postavljeni ciljevi te načini vrednovanja i ocjenjivanja 
ostvarenih postignuća. 

Vrednovanje u nastavnom predmetu Preventivna i interceptivna ortodoncija treba biti učestalo, različito i 

redovito tokom školske godine. Provode se tri pristupa vrednovanja: vrednovanje za učenje, vrednovanje kao 

učenje i vrednovanje naučenog. Cilj vrednovanja nije samo ocjena, već praćenje napredovanja učenika, 

njegovog individualnog razvoja te usmjeravanje i podsticanje učenika kako bi postigao optimalne rezultate u 

skladu sa svojim interesima i sposobnostima. U proces vrednovanja potrebno je aktivno uključiti i učenike. U 

vrednovanju za učenje formativno se prati i utvrđuje napredovanje učenika, pri čemu je važna redovna 

povratna informacija o postignutom uspjehu i napretku učenika u odnosu na očekivanja. Vrednovanje za 

učenje u pravilu ne rezultuje ocjenom, već kvalitativnom povratnom informacijom o toku i uspješnosti procesa 

učenja i usmjereno je na utvrđivanje ostvarenog napretka učenika u određenom vremenu. Trenutna 

postignuća učenika upoređuju se s njegovim prethodnim postignućima, a formativno praćenje i vrednovanje 

ima i dimenziju korekcije metoda i tehnika podučavanja. U sklopu te sastavnice vrednuje se poznavanje 

temeljnih pojmova i stručnih naziva, razumijevanje pojava i procesa, uz objašnjavanje međuodnosa i uzročno-

posljedičnih veza, npr.loša navika-nepravilnost, primjena znanja i rješavanje problemskih zadataka pomoću 

usvojenog znanja. U elementu stručno-naučne kompetencije vrednuju se vještine i sposobnosti koje je učenik 

stekao te praktična primjena teoretskog znanja ili praćenjem njegovih aktivnosti i/ili rezultata tih aktivnosti. 

To mogu biti praktični radovi, prezentacije, referati, posteri, seminarski radovi, kao i prikazi rezultata radova, 

istraživanja, zaključaka i sl. Prema definisanim odgojno- obrazovnim ishodima, vrednuju se postupci i procesi 

pri istraživanju, učenikovoj sposobnosti da prikaže dostupne podatke o nekoj pojavi ili procesu, da raspravlja 

s različitih gledišta, smisleno raščlani problem, prikaže međuodnose u sklopu pojave, riješi postavljeni problem 

na temelju uvježbanih modela ili uoči pogreške i predloži vlastita rješenja. Uz brojčane ocjene jednako su važan 

dio vrednovanja i tehnike kojima nastavnik redovito opisuje i prati napredovanje učenika. One su povratna 

informacija učeniku, roditelju i samomu nastavniku o svim aktivnostima učenika, razvoju stavova, procesima 

učenja, kreativnom i samostalnom mišljenju, saradnji i radu u paru i/ili grupi, donošenju valjanih odluka, 

međuvršnjačkom vrednovanju i samovrednovanju. Pri praćenju učenika potrebno je pažnju usmjeriti na 

elemente temeljnih vjestina, a to su: 

1. odgovornost (učenik ispunjava svoje obaveze i izvršava zadatke, koristi vrijeme na času za rad i učenje, 

zadaće i radove u skladu s dogovorom, poštuje rokove, preuzima odgovornost za vlastito učenje i ponašanje u 

školskom okruženju); 

2. samoinicijativnost i samoregulacija (samostalno uči, rješava zadatke ili provodi aktivnosti, planira, prati i 

prilagođava vlastito učenje, ispunjava obveze uz minimalne poticaje nastavnika, ulaže trud i ustrajava u učenju 

i radu); 

3. komunikacija i saradnja (prikladno komunicira i uspješno sarađuje s drugim učenicima i nastavnikom). 

Vrednovanje kao učenje podrazumijeva aktivno uključivanje učenika u proces vrednovanja uz stalnu podršku 

nastavnika radi razvoja autonomnog i samoregulisanog učenja. Nastavnik planira vrijeme potrebno za 

podsticanje, usmjeravanje i modelovanje vrednovanja kao učenja.  

Vrednovanje naučenog uglavnom se provodi kao sumativno vrednovanje nivoa ostvarenosti odgojno-

obrazovnih ishoda u određenom trenutku. Vrednovanje je kriterijsko, što znači da se temelji na unaprijed 

određenim kriterijima nivoa ostvarenosti znanja, vještina i vrijednosti, odnosno odgojno-obrazovnih ishoda. 

Pri svakom vrednovanju valja primjenjivati različite metode vrednovanja kako bi svi učenici imali priliku 

pokazati stečene kompetencije na način na koji to njima najviše odgovara. Primijenjene metode trebaju 

rezultovati dovoljnom količinom kvalitetnih dokaza da bi se donijele valjane procjene o procesu i rezultatima 

učenja. Osim uobičajenog usmenog i pisanog provjeravanja nastavnik bi trebao koristiti se i praćenjem rada 

učenika: praktičnim radovima, učeničkim izvještajima, esejima, učeničkim radovima kao što su grafički 

organizatori, crteži, modeli, mape učenja (portfolio), učeničke razvojne mape i sl. Za njihovo objektivnije 

vrednovanje može primijeniti i kriterijsko vrednovanje npr. pomoću rubrika za vrednovanje (opisnika). Rubrike 

za vrednovanje pružaju podršku za sva tri načina vrednovanja jer učenici znaju što se od njih očekuje, imaju 

povratnu informaciju o svome rezultatu, mogu se njima koristiti za samovrednovanje, a nastavniku 

omogućavaju objektivnu procjenu postignuća učenika. Rubrike za vrednovanje potrebno je kontinuirano 

usavršavati i dosljedno primjenjivati. Neovisno o metodi vrednovanja, važno je imati na umu da se vrednuju 

znanja različitih kognitivnih nivoa, ali i vještine. Treba razvijati stavove na načelima općeg dobra, ali se 

vrednovati može samo njihova argumentacija. Pitanja postavljena učenicima moraju biti primjerena, različite 

težine i kognitivnih nivoa. Jasna i smislena povratna informacija učeniku služi za praćenje i usmjeravanje 

vlastitog napredovanja. Učenici i roditelji moraju imati pravovremene i jasne povratne informacije o tome što 

su učenici naučili, koliko (kvantiteta) i koliko dobro (kvaliteta), kako bi znali sljedeći korak u procesu učenja. 

Nastavnik za svakoga učenika upisuje i kratki osvrt na njegova postignuća konkretnim i autentičnim opisom 

»jakih strana« te preporuke za napredovanje u nastavnom predmetu. Da bi podstakli i zadržali motivisanost 

učenika, važno je u izvještavanju uvijek započeti od onog što je učenik napravio dobro, a potom navesti ono 

na čemu mora još raditi te dati kvalitetne sugestije i ohrabrenje za napredovanje. Učenici u svakome trenutku 

moraju znati kriterije prema kojima će se njihov rad vrednovati. Jasni kriteriji i kvalitetne povratne informacije 

o napretku mogu djelovati kao snažan podsticaj za rad.  

 

 

  



12 

 

 

 

 

 

 

 

 

 

 

 

 

 

 


